
Хөрөнгийн зах зээлийн онцлох мэдээ

ТОВЧ

• ХНС-ийн ээлжит хурал болж хүүг хэвээр
хадгаллаа.

• АНУ-д 4-р сард 115 мянган шинэ ажлын
байр нэмэгдэж, хөдөлмөрийн зах зээл
хүлээлтээс хүчтэй хэвээр байгааг
харууллаа.

• S&P 500 индекс 7,400 нэгжид хүрлээ.

• Технологийн компаниуд AI болон дата
төвийн хөрөнгө оруулалтаа нэмэгдүүлж
байна.

• Trump болон Xi Jinping нарын уулзалт
дэлхий дахины анхаарлын төвд байна.

• Хоёр их гүрний ерөнхийлөгч нар 5-р
сарын 14-15 хооронд уулзана.

• Хятадын технологийн компаниудын
тайлан анхаарлын төвд байна.

• Уулзалтаар тариф, Ираны дайн, хиймэл
оюун ухаан, газрын ховор элементийн
экспортын хязгаарлалт, Тайванийн
асуудал зэргээр өргөн хүрээнд
ярилцана.

S&P 500 индексийн 
2026 оны таамаглал

Capital Economics 8,000 

Deutche Bank 8,000 

Wells Fargo 7,800 

Morgan Stanley 7,800 

Goldman Sachs 7,750 

RBC 7,750 

JPMorgan 7,500 

HSBC 7,500 

UBS 7,500 

Barclays 7,400 

Bank of America 7,100 

Дундаж 7,645 

ХӨДӨЛМӨРИЙН ЗАХ ЗЭЭЛ ХҮЛЭЭЛТЭЭС ХҮЧТЭЙ ГАРАВ

ТЕХНОЛОГИЙН КОМПАНИУДЫН ТАЙЛАН АНУ-ЫН ЗАХ ЗЭЭЛИЙН ӨСӨЛТИЙГ ДЭМЖИВ

АНУ-ын хөрөнгийн зах зээл өнгөрсөн долоо хоногт хүчтэй өсөлттэй байж, гол
индексүүд шинэ дээд түвшинд хүрэв. S&P 500 индекс анх удаа 7,400 нэгжид хүрч, 3-р
сарын 30-наас хойш +17.2%-иар өсөөд байна. Ингэснээр АНУ-ын хөрөнгийн зах зээлийн
нийт үнэлгээ 10 их наяд ам.доллараар нэмэгдэв. Ялангуяа хиймэл оюун ухаан, чип
үйлдвэрлэл болон технологийн салбарын компаниудын улирлын тайлан зах зээлийн
өсөлтийг үргэлжлүүллээ. NVIDIA, Tesla, Intel зэрэг компаниудын хувьцаа өссөн бөгөөд
Intel компанийн Apple-тай чип үйлдвэрлэлийн хамтын ажиллагааны мэдээллийн дараа
хувьцаа нь огцом өсөв. Хөрөнгө оруулагчид AI дэд бүтэц, дата төв болон өндөр хүчин
чадлын чипийн эрэлт цаашид өндөр хэвээр хадгалагдана гэж үзэж байна.

АНУ-ын 4-р сарын хөдөлмөр эрхлэлтийн тайлан зах зээлийн хүлээлтээс давж, 115
мянган шинэ ажлын байр нэмэгдсэн байна. Ажилгүйдлийн түвшин 4.3%-д тогтвортой
хадгалагдсан нь хөдөлмөрийн зах зээл сулраагүйг илтгэлээ. Энэхүү үзүүлэлт нь АНУ-ын
эдийн засгийн идэвхжил харьцангуй тогтвортой байгааг харуулсан ч инфляцын
дарамт бүрэн арилаагүй гэсэн болгоомжлолыг нэмэгдүүлэв. Үүний дараа АНУ-ын
Засгийн газрын бондын өгөөж өсөж, хөрөнгө оруулагчид бодлогын хүү өндөр түвшинд
удаан хадгалагдаж болзошгүй гэж үзэж эхэлсэн байна.

AI БА ДАТА ТӨВИЙН ХӨРӨНГӨ ОРУУЛАЛТ ЗАХ ЗЭЭЛИЙН ГОЛ СЭДЭВ ХЭВЭЭР БАЙНА

Технологийн компаниудын тайлангаас харахад хиймэл оюун ухааны эрэлт эрчимтэй
өссөөр байгаа бөгөөд компаниуд дата төв, сервер, өндөр хүчин чадлын GPU болон AI 
дэд бүтцэд их хэмжээний хөрөнгө оруулалт хийж байна. Microsoft, Meta болон Amazon 
зэрэг компаниуд AI хөгжүүлэлтэд зарцуулах хөрөнгө оруулалтаа нэмэгдүүлж буйгаа
онцолсон нь технологийн салбарын өсөлтийг дэмжив. Үүний зэрэгцээ эрчим хүчний
хэрэглээ болон дата төвийн хүчин чадлын асуудал хөрөнгө оруулагчдын анхаарлыг
татаж эхэлсэн байна.

CSI 300 индекс долоо хоногийн хугацаанд 1.34%-иар өссөн бол Shanghai Composite Index 
юанийн ханшаар тооцоход 1.65%-ийн өсөлт үзүүлсэн байна. Мөн Hang Seng Index 2.39%-иар 
өсөж, технологи болон хэрэглээтэй холбоотой зарим хувьцаанууд өсөлтийг тэргүүллээ.

ДОТООДЫН ҮЙЛДВЭРЛЭЛИЙН ЭРЭЛТ ӨНДӨР ХЭВЭЭР БАЙНА

5-р сарын 14-15 хооронд болох АНУ-ын Ерөнхийлөгч Donald Trump болон БНХАУ-ын дарга Xi 
Jinping нарын Бээжинд хийх уулзалтыг дэлхийн улс орнууд анхааралтай ажиглаж байна. 
Хоёр их гүрний төрийн тэргүүнүүдийн уулзалтаар худалдааны түр эвлэрлийг сунгах, мөн 
хөдөө аж ахуйн худалдан авалт, хиймэл оюуны аюулгүй байдал, нийлүүлэлтийн сүлжээний 
тогтвортой байдлын талаар боломжит тохиролцоонуудыг хэлэлцэхээр төлөвлөгдөж байна.

Харин эсрэгээрээ зөрчил гүнзгийрвэл дэлхийн худалдаа, эдийн засгийн өсөлтөд том дарамт 
болж, геополитикийн тогтворгүй байдал урт хугацаанд үргэлжлэх эрсдэлтэй. 

TRUMP БОЛОН XI JINPING НАРЫН УУЛЗАЛТ ДЭЛХИЙ ДАХИНЫ АНХААРЛЫН ТӨВД БАЙНА

Хятадын үйлчилгээний салбарын идэвхжил 4-р сард хүлээлтээс давсан өсөлттэй гарчээ.
тарифын тодорхойгүй байдал болон гадаад эрэлт сул хэвээр байгаа ч дотоодын эдийн 
засгийн идэвхжил харьцангуй тогтвортой байгааг харуулж байгаа юм. Мөн инфляц 4- сард
1.2%-иар өссөн нь дефляцийн урт хугацааны дарамт сулрах дохио болж байна.

ТЕХНОЛОГИЙН АВАРГА КОМПАНИУДЫН ТАЙЛАН ТАНИЛЦУУЛАГДАНА

HKEX:BABA (BUY) HKEX:981 (HOLD)

Технологийн хувьцаанууд хүчтэй өсөлттэй байгаатай зэрэгцэн Хятадын технологийн
компаниудын тайлан энэ долоо хоногт заарлагдан. JD компанийн тайлан 5-р арын 12-нд,
Alibaba компанийн тайлан 5-р сарын 13 өдөр тус тус танилцуулагдана.



Хүснэгт 2: Энэ долоо хоногт тайлангаа зарлах компаниуд

Хүснэгт 1: Өнгөрсөн долоо хоногт тайлангаа зарласан компаниуд

